Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

«__» «______» 2014 թվականի N ___ Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՍԵՊՏԵՄԲԵՐԻ 25-Ի N 1050-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2014 թվականի սեպտեմբերի 25-ի «Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացում կատարելու և Հայաստանի Հանրապետության 2014 թվականի պետական բյուջեից գումար հատկացնելու մասին» N 1050-Ն որոշման  (այսուհետ՝ Որոշում) մեջ կատարել հետևյալ փոփոխությունները՝
1) Որոշման վերնագրում <<լրացում>> բառը փոխարինել <<լրացումներ>> բառով. 
2) Որոշման 1-ին կետի <<որոշման N 11 հավելվածում կատարել լրացում՝ համաձայն հավելվածի>> բառերը փոխարինել <<որոշման NN 11 և 12 հավելվածներում կատարել լրացումներ՝ համաձայն NN 1 և 2 հավելվածների:>>.
3) Որոշման 2-րդ կետի <<Այլ կապիտալ դրամաշնորհներ>> բառերը փոխարինել <<Հատուկ նպատակային այլ նյութեր>> բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՍԵՊՏԵՄԲԵՐԻ 25-Ի N 1050-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
1.
Անհրաժեշտությունը
Նախագծի ընդունումը պայմանավորված է ՀՀ կառավարության 2014 թվականի սեպտեմբերի 25-ի N 1050-Ն որոշման կատարումն ապահովելու անհրաժեշտությունից:
2.      Ընթացիկ իրավիճակը և խնդիրները
ՀՀ Գեղարքունիքի մարզի Ճամբարակ քաղաքում տեղացած խոշոր կարկուտի հետևանքով 819 անհատական և 13 բազմաբնակարան բնակելի շենքերի վնասված տանիքների վերականգնման նպատակով ՀՀ կառավարության պահուստային ֆոնդից բյուջետային ծախսերի տնտեսագիտական դասակարգման <<Այլ կապիտալ դրմաշանորհներ>> հոդվածով ՀՀ Գեղարքունիքի մարզպետարանին ՀՀ կառավարության 2014 թվականի սեպտեմբերի 25-ի N 1050-Ն որոշմամբ հատկացվել է 68,624.1 հազ. դրամ:
Քանի որ վերոնշյալ որոշման շրջանակներում պետք է գնվեն ապրանքներ, ուստի նպատակահարմար է այդ միջոցները նախատեսել բյուջետային ծախսերի տնտեսագիտական դասակարգման գնումների համապատասխան հոդվածով, և դրանց ձեռքբերումն ու հատկացումը բնակիչներին իրականացնել ՀՀ Գեղարքունիքի մարզպետարանի միջոցով:

3. Կարգավորման նպատակը և բնույթը
Կարգավորման նպատակն ՀՀ Գեղարքունիքի մարզի Ճամբարակ քաղաքում 819 անհատական և 13 բազմաբնակարան բնակելի շենքերի վնասված տանիքների վերականգնումն է: 
4. Նախագծի մշակման գործընթացում ներգրավված ինստիտուտները և անձիք
Նախագծի մշակումն իրականացվել է ՀՀ տարածքային կառավարման նախարարության կողմից։
5.
Ակնկալվող արդյունքը
Որոշման իրականացման պարագայում ակնկալվում է վերականգնել ՀՀ Գեղարքունիքի մարզի Ճամբարակ քաղաքում 819 անհատական և 13 բազմաբնակարան բնակելի շենքերի վնասված տանիքները:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերի ընդունման անհրաժեշտության բացակայության մասին
<<Հայաստանի Հանրապետության կառավարության 2014 թվականի սեպտեմբերի 25-ի N 1050-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<Հայաստանի Հանրապետության կառավարության 2014 թվականի սեպտեմբերի 25-ի N 1050-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

